
Abstract

This paper discusses the history and development of education system
which ABIM (an acronym of the Muslim Youth Movement of Malaysia)
has developed . Since its inception, ABIM has adopted the principles of
dakewah (Islamic propagation) and tarbiyyah (Islamic education) as its
guiding principles. In fact the two principles are intertwined and
inseparable as the dakwah is only tenable if the people (mad'uw) have

- undergone the tarbiyyah. Cognizant of this, ABIM established its own

schools starting from preschool level popularly known as TASKI and then
later primary schools (SERI) and followed by secondary schools (SEMI)
throughout the country. The significance of the system lies in its
curriculum. The fact that the introduction of an integrated system of
education which has been translated into a curriculum as adopted in
TASKI, SERI and SEMI has accorded the ABIM's system of education as
an alternative education vis-a-vis the national education system. In fact
before the establishment of such schools, in 1974 ABIM had drafted a
memorandum on education advocating this concept of integrated education
system, and il was sent to the Minister of Education then , and only later
in 1996 the concept was adopted as enshrined in our National Education
Philosophy. Aside from this main formal education ABIM established
classes of memorising al-Qur’an (Tahfiz al-Qur’an) with a new pedagogical
approach namely with 5M (writing, reading, memorizing, understanding
and actualizing). In terms of the number presently, there are 20 schools,
and 365 kindergartens, with the total number of 1684 teachers and 33,625

" pupils. Students graduating from these schools are supposedly feeders to

the Kolej Dar al-Hikmah (fomerly known as Institut Pengajian Ilmu
Islam, IPI), ABIM's Institution of Tertiary Education. Aside from
narrating the historical development, the present writer also discusses
the challenges and prospects of ABIM's system of education in the
countrif. ‘

Pendahuluan :

Angkatan Belia Islam Malaysia (ABIM) ditubuhkan pada tahun 1971 di
Kuala Lumpur. [anya merupakan sebuah pertubuhan belia Islam pertama
di Malaysia yang wujud di peringkat nasional. Usaha untuk menubuhkan
ABIM dicetuskan oleh mantan-mantan pemimpin PKPIM' (Persatuan
Kebangsaan Pelajar Islam Malaysia), sebuah pertubuhan pelajar Islam
Kebangsaan, yang merupakan badan gabungan pertubuhan pelajar atau
mahasiswa Islam di pusat-pusat pengajian tinggi, yang terdiri daripada
PPKIM (Persatuan Pelajar Islam Kolej Islam Malaya), PMIUM (Persatuan
Mahasiswa Islam Universiti Malaya), Persatuan Mahasiswa Islam
Universiti Pertanian (sekarang Putra) Malaysia Serdang, Persatuan Pelajar
Islam Institut Teknologi MARA dan Persatuan Pelajar Islam di peringkat
negeri, seperti KPIP (Kesatuan Pelajar Islam Perak), KPIJ (Kesatuan Pelajar
Islam Johor), KPIK (Kesatuan Pelajar Islam Kedah dan Kelantan} dan lain-
lain. '

Antara tujuan penubuhan ABIM ialah menegak, mengembang dan
memperjuangkan cita-cita Islamiah, sesuai dengan ajaran asasi al-Qur‘an
al-Karim dan al-Sunnah Rasulullah s.a.w, bagi menggembeling tenaga
belia Islam seluruhnya ke arah meningkat taraf kehidupan di dalam semua
lapangan sosial , ekonomi, pelajaran, kebudayaan falsafah dan teknologi.
Justeru itu berbagai kegiatan disediakan dalam semua aspek selagija tidak
bercanggah dengan ajaran asasi Al-Qur’an dan al-Sunnah Rasulullah s.a.w
(Perlembagaan ABIM, pindaan 1988).2

Berasaskan kepada tujuan dan kaedah penubuhannya, ABIM mempunyai
hasrat dan cita-cita melahirkan sebuah masyarakat Islam yang
mengamalkan cara hidup Islam secara menyeluruh dan komited dengan
prinsip-prinsip ajaran Islam. Usaha ini dilakukan dengan
mempertingkatkan kesedaran beragama, mengamalkan akhlak mulia dan
kefahaman Islam di kalangan belia Islam, sebagaimana yang dianjurkan
oleh para ilmuan, ulamak dan pemimpin negara. Bertolak dari sini ABIM
menentukan hala tuju gerakannya dengan memperkenalkan tema ‘ABIM
sebagai pertubuhan tarbiyah dan dakwah’. ABIM juga terkenal sebagai
sebuah pertubuhan belia Islam yang sangat prihatin terhadap isu-isu
kemasyarakatan, seperti kemunduran orang Melayu, kemiskinan,
keadilan sosial,® keciciran pelajar Islam di institusi pengajian tinggi dan
sebagainya. Justeru, ABIM merasa bertanggungjawab untuk menyuarakan
pendapat dan pandangan, mengenai pendidikan dan pembangunan
negara, dengan hasrat untuk mengembalikan karamah insaniah atau
kemuliaan insan, dalam membentuk masyarakat madani yang prihatin

Jurnal Pendidikan Islam



terhadap amalan dan penghayatan Islam sebagai al-din, terutamanya di
kalangan generasi muda Islam di Malaysia.

Dakwah dan Tarbiyah

Pada peringkat awal penubuhan dalam dekad 70-an,
ABIM, bermula dengan langkah membina perkaderan di
kalangan generasi muda bagi mewujudkan barisan
kepimpinan yang berwibawa dalam organisasi yang
terpadu, berasaskan landasan pendakwahan. Dengan
menetapkan landasan yang jelas ini , ABIM menggunakan
prinsip dakwah dan tarbiyah sebagai asas perjuangannya,
dan ini bermakna bahawa segala persoalan, cabaran, krisis
dan kemelut kemanusiaan ditangani dari kacamata
pendakwah dan mengikut prinsip-prinsip dakwah yang
sejati®. Berikutan dari rasa tanggungjawab untuk
membangun masyarakat berasaskan keadilan Islam ABIM
memperkenalkan misi dan visi pergerakannya sebagai
“ABIM sebagai juru bicara ummah”. Sesuai dengan
suasana semasa kemunculan ABIM, yang dipenuhi
dengan pelbagai Krisis yang melibatkan masalah
kemiskinar, kemunduran, kesenjangan ekonomi, dan isu-
isu yang melibatkan bahasa, rasuah, pend1d1kan, keadilan
sosial sérta agama Islam?®,

Sebagai contoh Dr.Sidek Baba menjelaskan dalam tulisannya; ‘Bahawa
ABIM ditanggapi sebagai sebuah organisasi dakwah yang berbentuk
badan pendesak, di mana imej itu disenangi oleh beberapa kalangan dan
tidak disenangi oleh kalangan yang lain pula. Kelantangan mengkritik,
keberanian membawa isu-isu sosial, ekonomi, politik,agama, budaya dan
pendidikan dilihat sebagai memikat generasi muda dan golongan agama.®

Bagi merealisasikan cita-cita Islamiah yang berasaskan al-Qur’an dan al-
Sunnah di kalangan ahli-ahli dan masyarakat Islam, ABIM telah
merancang dan mengatur aktiviti-aktiviti tarbiyah dan dakwah. Kedua-
dua program ini menjadi kegiatan utama ABIM di kalangan ahli-ahli yang
terdiri daripada pelajar-pelajar Islam institut pengajian tinggi, mahasiswa
dalam dan luar negara dan belia-belia Islam di seluruh negara.

Bagi masyarakat Melayu di negara ini golongan muda Islam jarang
dilibatkan dengan aktiviti dakwah dan tarbiyah. Pertubuhan belia yang
ada banyak menumpukan aktiviti mereka dengan kerja-kerja amal dan
kebajikar. Oleh itu bagi melibatkan anggota dalam bidang dakwah secara

teratur dan berkesan, ABIM memperkenalkan program usrah dan tamrin
giyadi. Usrah adalah aktiviti mingguan yang dilaksanakan di kalangan
pimpinan dan ahli-ahli di semua peringkat. Aktiviti usrah diisi dengan
bacaan, hafazan dan pemahaman ayat al-Qur’an pimpinan seorang nagib
(ketua) yang berkelayakan.Di samping itu, mereka mengkaji sirah
Rasulullah 5. AW, sejarah hidup para sahabat Nabi S.A.W dan tokoh-lokoh
pejuang Islam, di samping mengkaji buku-buku Islam yang muktabar dan
diikuti dengan perbincangan topik-topik semasa yang menyentuh
kepentingan umat Islam. Sementara Tamrin Qiyadi (latihan kepimpinan)
dijalankan mengikut tahap dan peringkat keahlian di kalangan pimpinan
di peringkat negeri, daerah dan unit serta ahli-ahli biasa dan juga belia-
belia Islam yang berminat. Kurikulum usrah dan tamrin disediakan oleh
pimpinan pusat’” Aktiviti usrah dan tamrin menjadi agenda pendidikan
tidak formal terpenting kepada ahli-ahli dan pimpinan ABIM, yang
bertujuan melahirkan pemimpin dan aktivis dakwah yang berwibawa
untuk bergerak di tengah-tengah masyarakat.

Prihatin Terhadap Isu Pendidikan
Dr.Osman Bakar, mantan Ketua Biro Pendidikan ABIM (1974-1979)
menjelaskan:

“Sejak awal penubuhannya ABIM telah menekankan peri
pentingnya pendidikan Islam dalam wusaha
mengembalikan maruah dan kegemilangan umat Islam.
Sepanjang dekad tujuh puluhan, ABIM berperanan
sebagai kumpulan pendesak yang dihormati dan disegani
dengan membangkitkan pelbagai isu negara terutamanya
sekali isu-isu pendidikan” 8

Satu perkara yang menarik dalam soal ini, ABIM bukan sahaja mendesak
malahan mengambil pendekatan menyarankan kaedah penyelesaian dan
cara-cara pelaksanaannya. Banyak pihak yang menyuarakan tentang
pentingnya pelaksanaan dasar pendidikan yang berteraskan Islam, sama
ada pertubuhan Islam atau dari kalangan ulama’ atau pertubuhan pelajar,
tetapi mereka tidak menjelaskan langkah-langkah terperinci dan strategi
pelaksanaannya. Desakan dan pendekatan penyelesaian anjuran ABIM
telah mendapat sokongan dan simpati yang menggalakkan daripada
segenap lapisan masyarakat.

Menurut Dr. Sidek Baba, bahawa pendidikan merupakan landasan terbaik

melahirkan generasi penerus berwibawa. Perubahan dalam politik,
ekonomi dan sosial tidak akan berlaku dengan terencana tanpa pendidikan

yang sempurna. Menyedari hal ini, ABIM pada peringkat awal lagi
menekankan pentingnya pendidikan Islam bagi melahirkan generasi
penerus yang berilmu sekaligus bertaqwa®. Sebagai orang Islam kita harus
berusaha mendidik anak-anak menurut prinsip-prinsip Islam, supaya
mereka menjadi manusia dan warga negara yang baik. Hasrat ini tidal
akan tercapai selagi ciri-ciri pendidikan sekular masih menjadi landasan
sistem pendidikan negara. Sistem pendidikan Barat telah memperkenal
dan melahirkan dikotomi atau dualisme dalam pendidikan. Isu dikotomi
ini dihadapi oleh seluruh dunta Islam,yang waktu itu rata-rata di bawah
penjajahan Barat ', Persidangan Sedunia Pertama Pendidikan Islam telah
diadakan pada 31 Mac hingga 8 April, 1977 di kota suci Makkah, bertujuan
membincangkan masalah ini dan mencari jalan penyelesaian serta
merencanakan konsep pendidikan Islam dan mencipta metodologi Islam ™

Dalam menangani masalah dikotomi dalam pendidikan Mohammad
Natsir mengambil langkah menubuhkan sekolah bercorak baru pada tahun
1932 dengan menggunakan kurikulum bersepadu. Beliau berpandangan
bahawa melalui pendidikan bersepadu ini akan dapat melahirkan pelajar-
pelajar Islam, yang bukan sahaja memahami dan dapat menguruskan hal
ehwal keduniaan, akan tetapi mempunyai kebolehan menjadi muslim yang
bertaqwa kepada Allah swt. Melalui sistem pendidikan bersepadu ini
beliau ingin menjadikan anak didiknya sebagaiintelek yang ulamak dan
ulamak yang intelek %,

Bagi menimbulkan kesedaran kepada masyarakat, ABIM telah
menjalankan pelbagai bentuk kegiatan untuk menjelaskan falsafah
pendidikan Islam, menerusi kegiatan ceramah, seminar dan forum di
samping menerbitkan buku. Konsep dan prinsip-prinsip penting mengenai
pendidikan diketengahkan. Kegiatan ini ditujukan kepada golongan
pelajar, guru-guru serta kakitangan akademik di pusat-pusat pengajian
tinggi. Ahli-ahli ABIM terutamanya guru-guru sekolah, telah memainkan
peranan penting untuk menjayakan program ini '3,

- Pada 22 Oktober 1974 satu rombongan AJK ABIM Pusat yang diketuai

oleh Dr Osman Bakar, Ketua Biro Pendidikan ABIM telah mengadakan
pertemuan dengan Menteri Pelajaran Malaysia pada ketika itu iaitu YB
Dr.Mahathir Mohammad. Pertemuan ini diadakan bagi menyampaikan
keprihatinan ABIM tentang dasar pelajaran dan pendidikan. Lanjutan dari
pertemuan ini ABIM telah menyediakan satu memorandum lengkap
kepada YB Menteri Pelajaran. Kandungan memorandum tersebut antara
lain menegaskan:

“Dalam usaha kita untuk melahirkan dan menghidupkan
satu sistem pendidikan yang sihat dan dinamis di negara
Malaysia, kita harus mengkaji perspektif pendidikan pada
keseluruhannya. Berdasarkan bukan sahaja sejarah dan
kebudayaan kita sendiri, tetapi juga kenyataan sejarah
mengenai tamadun-tamadun lain pada zaman silam. Di
samping itu, kita hendaklah mengambil pengajaran dari
pengalaman politik, ekonomi, dan sosial negara-negara
di dunia hari ini terutamanya negara-negara Barat, yang
mengamalkan sistem pendidikan sekular, betapa sistem
itu telah gagal melahirkan masyarakat yang sejahtera dan
bahagia, adil dan saksama serta berakhlak tinggi,
meskipun pembangunan kebendaan telah mencapai satu
taraf yang tidak ada tolok bandingnya dalam sejarah
manusia” ™,

Memorandum pendidikan ini mencadangkan, bahawa dalam merangka
dan menentukan hala tuju dan matlamat pendidikan dua asas pokok
perlu diberi perhatian, sebagaimana yang disepakati oleh pendidik-
pendidik terkemuka di dunia:

“Pertama ialah untuk menanam dan memupuk kesedaran
dan keinsafan jiwa generasi muda terhadap nilai-nilai
keagamaan, kebudayaan dan idealisme-idealisme yang
menjadi pegangan dan asas pendirian negara, supaya
agama dan kebudayaan terus terpelihara sebagai sumber
kepercayaan dan panduan untuk manusia mengatur
perjalanan hidup yang sempurna, dan supaya para belia
berbakti kepada nilai-nilai yang telah mendidiknya.
Matlamat kedua ialah menyediakan latihan-latihan amali
untuk generasi muda mendapat kepandaian dan
kemahiran dalam lapangan hidup yang diminati mereka,
di samping latihan moral untuk memastikan seseorang
manusia itu akan memperolehi nafkah hidupnya secara
jujur dan adil” @,

Usaha ABIM bagi menimbulkan kesedaran tentang keperluan mendidik
generasi muda berasaskan kerohanian (agama) dan nilai-nilai murni telah
menimbulkan kesan positif dan menggalakkan di kalangan masyarakat,
Walaupun kesedaran ini berkembang dalam batas merentas sesama warga
harakah dan masyarakat yang berminat, tetapi telah memberi kesan
menegak yang menyebabkan berlakunya Reformasi Pendidikan Negara
yang bertunjangkan sistem nilai 5. ABIM telah memainkan peranan yang

